
KIRISH 

Dissertatsiya mavzusining dolzarbligi va zaruriyati. Jahonda globallashuv 

jarayonlarining kuchayishi sharoitida, tadbirkorlik subyektlarining erkin faoliyatini 

ta’minlash, ular faoliyatiga davlat organlari aralashuvini tubdan qisqartirish, 

huquqbuzarliklarning barvaqt oldini olish, profilaktik tadbirlar samaradorligini 

oshirishda, davlat byudjet-soliq siyosatining ahamiyati oshib bormoqda. Xalqaro 

soliq va taraqqiyot markazi (ICTD) ma’lumotlariga ko‘ra rivojlanayotgan 

mamlakatlarning 23 foizidagina soliq ma’muriyatchiligini raqamlashtirish hamda 

rivojlantirish strategiyasi tasdiqlangan1. Xalqaro darajadagi iqtisodiyotlar 

globallashuv sharoitida rivojlangan mamlakatlarda soliq ma’muriyatchiligini 

takomillashtirish bo‘yicha amalga oshirilayotgan islohotlar yo‘nalishlari ma’muriy 

bosimni pasaytirish va soliq to‘lovchilar bilan o‘zaro hamkorlik darajasini oshirish 

hamda soliq munosabatlari subyektlarining manfaatlari uyg‘unligini ta’minlash 

tamoyillariga asoslanmoqda. Mazkur tamoyillar asosida amalga oshirilgan fiskal 

islohotlar natijasida soliq to‘lovchilar huquqiy madaniyatini oshishi va soliq 

intizomini yaxshilanishiga erishilmoqda. 

Jahonda moliyaviy beqarorlikning kuchayish sharoitida soliq 

ma’muriyatchiligi uslubiyotini takomillashtirishga oid ko‘plab ilmiy tadqiqotlar olib 

borilmoqda. Soliq ma’muriyatchiligi samaradorligini baholash, soliq qarzlari 

yig‘iluvchanlik darajasini oshirish, soliq yig‘ish xarajatlarini kamaytirish, yashirin 

iqtisodiyot darajasini pasaytirishda fiskal instrumentlardan foydalanish, elektron 

tijorat aylanmalarni soliqqa tortishni takomillashtirish hamda soliq to‘lovchilar va 

soliq organlari o‘zaro hamkorlik faoliyatini yanada yaxshilash soliq 

ma’muriyatchiligiga oid ilmiy tadqiqotlarning ustuvor yo‘nalishlaridan hisoblanadi. 

O‘zbekistonda barqaror ijtimoiy-iqtisodiy rivojlanishni ta’minlashda soliq 

ma’muriyatchiligi samaradorligini oshirishga katta e’tibor qaratilmoqda. Transfert 

baholarning nazorat tizimi mukammal emasligi va soliq to‘lovchilar soliq 

monitoringi mexanizmi to‘liq ishlamasligi hamda soliq to‘lovchilar yashovchanlik 

darajasining past darajalari kabi muammolar soliq ma’muriyatchiligi 

 
1 ICTD bazasi ma’lumotlari.//ictd.com 

samaradorligiga salbiy ta’sir etmoqda. Qayd etilganlar soliq ma’muriyatchiligi 

mexanizmlari samaradorligini oshirish bo‘yicha ilmiy tadqiqotlar olib borish 

natijasida soliq monitoringi bilan qamrab olish va soliq to‘lovchilar yashovchanlik 

darajalarini oshirish hamda yashirin iqtisodiyot hajmini soliq ma’muriyatchiligini 

takomillashtirish hisobiga pasaytirish kabi vazifalarning muhim ijtimoiy-iqtisodiy 

ahamiyatga ega ekanligi tadqiqot mavzusi dolzarbligini belgilaydi. Boqimanda 

qarzdorlikni undirish samaradorligini oshirishda soliq to‘lovchilar bilan hamkorlikni 

kuchaytirish, soliq monitoringi qamrovini kengaytirishni rag‘batlantirish, soliq 

siyosatida o‘zaro hamkorlikni kuchaytirish, soliqqa oid huquqbuzarliklar uchun jazo 

tizimini liberallashtirish hamda yashirin iqtisodiyot hajmini qisqartirishda fiskal 

instrumentlardan foydalanish masalalarini o‘rganish soliq ma’muriyatchiligi 

uslubiyotini takomillashtirishning muhim vazifalari hisoblanadi. 

Shuningdek, axborot-texnologiyalar tizimini ijtimoiy-iqtisodiy hayotning 

barcha sohalariga izchillik bilan kirib kelishi hamda qo‘llanilishi soliq nazoratini 

amalga oshirish va uning samaradorligini oshirish bilan birga, ushbu jarayonlarda 

bir qator muammolarni ham keltirib chiqarmoqda. Qayd etilganlar soliq 

ma’muriyatchiligi tashkiliy va uslubiy mexanizmlari samaradorligini oshirish 

muammolari yuzasidan nazariy hamda amaliy ilmiy tadqiqotlar olib borish 

natijasida ularni takomillashtirishga oid taklif va tavsiyalar ishlab chiqish zarurligini 

belgilaydi. 

O‘zbekiston Respublikasi Prezidentining 2020-yil 30-oktyabrdagi PF-6098-

son “Yashirin iqtisodiyotni qisqartirish va soliq organlari faoliyati samaradorligini 

oshirish bo‘yicha tashkiliy chora-tadbirlar to‘g‘risida”, 2022-yil 28-iyundagi PF-

162-son “Soliq ma’muriyatchiligini isloh qilish davrida biznes uchun qulay shart-

sharoitlar yaratish chora-tadbirlari to‘g‘risida”, 2023-yil 10-fevraldagi PF-21-son 

“Tadbirkorlik subyektlarini toifalarga ajratish mezonlari hamda soliq siyosati va 

soliq ma’muriyatchiligini yanada takomillashtirish chora-tadbirlari to‘g‘risida”, 

2023-yil 11-sentyabrdagi PF-158-son «O‘zbekiston-2030 strategiyasi to‘g‘risida”gi 

Farmonlari hamda 2022-yil 15-apreldagi PQ-208-son “Byudjetlararo 

munosabatlarni va soliq ma’muriyatchiligini yanada takomillashtirish to‘g‘risida”, 

2022-yil 24-martdagi PQ-178-son “Jahon banki ishtirokidagi “Soliq 

ma’muriyatchiligini isloh qilish” loyihasini amalga oshirish chora-tadbirlari 

to‘g‘risida”gi qarorlari va mazkur sohaga tegishli boshqa me’yoriy-huquqiy 

hujjatlarda belgilangan vazifalarni amalga oshirishda ushbu tadqiqot ishi natijalari 

muayyan darajada xizmat qiladi. 

Tadqiqotning respublika fan va texnologiyalari rivojlanishining ustuvor 

yo‘nalishlariga mosligi. Mazkur dissertatsiya tadqiqoti respublika fan va 

texnologiyalar rivojlanishining «Demokratik va huquqiy jamiyatni ma’naviy-

axloqiy va madaniy rivojlantirish, innovatsion iqtisodiyotni shakllantirish» ustuvor 

yo‘nalishiga muvofiq bajarilgan. 

Dissertatsiya mavzusi bo‘yicha xorijiy ilmiy tadqiqotlar sharhi2. Soliq 

ma’muriyatchiligini optimallashtirish davlat byudjet-soliq siyosati ijrosini, 

iqtisodiyot barqaror o‘sishiga erishishni hamda aholi bandligini ta’minlashga xizmat 

qilishi, yashirin iqtisodiy sektor faoliyatini legallashtirish  va daromadlarni to‘g‘ri 

taqsimlash bo‘yicha ilmiy tadqiqotlar jahonning yetakchi universitet va ilmiy 

markazlarida, jumladan, Levi iqtisodiyot instituti (AQSH), Iqtisodiy hamkorlik va 

taraqqiyot tashkiloti (Organisation for Economic Cooperation and Development); 

Xalqaro soliq va taraqqiyot markazi (The International Centre for Tax and 

Development, ICTD, AQSH); Fiskal tadqiqotlar instituti (Institute for Fiscal 

Studies, Buyuk Britaniya); Moliya bo‘yicha amaliy tadqiqotlar markazi (The Center 

for advanced research in Finance, CARF, YAponiya); Japan International 

Cooperation Agency (JICA, Yaponiya); Koreya davlat moliyasi instituti (The Korea 

Institute of Public Finance, Koreya); The University of Faisalabad (Pokiston);  

Xalqaro Evropa ta’lim markazi (Centre International de Formation Européenne 

(CIFE) Fransiya); Rossiya Federatsiyasi hukumati huzuridagi Moliya universiteti 

(Rossiya), Toshkent davlat iqtisodiyot universiteti va Fiskal institut 

 
2The International Agricultural Trade Research Consortium (IATRC). The Impact of Pillar II Funding Validation from 

a Modelling and Evaluation Perspective, Schroeder, Gocht, and Britz 2015, and Economic Research Service (ERS), 

Agricultural taxation under structural adjustment [2008], Current fiscal issues fiscal monitor: policies for the recovery 

(2019), Fiscal Monitor: Fiscal Policy from Pandemic to War (2020). 

https://www.imf.org/en/Publications/FM/Issues/2022/04/12/fiscal-monitor-april-2022

(O‘zbekiston)lari tomonidan soliq ma’muriyatchiligini takomillashtirish 

yo‘nalishlari xususida tadqiqotlar amalga oshirilmoqda. 

Tadqiqotlar natijasida iqtisodiy faoliyatini soliqlar vositasida rag‘batlantirish 

yuzasidan bir qator, jumladan, quyidagi ilmiy natijalarga erishilgan: 2014-2018-

yillarda Meksikada (Statistika va geografiya milliy instituti, Meksika) qashshoqlik 

darajasini 5 foizga qisqartirishga erishilgan; Argentina va Braziliyada 

kambag‘allikni o‘sish darajasi to‘xtatilishi asoslangan (Statistika va aholini 

ro‘yxatga olish milliy instituti, Argentina, Braziliya geografiya va statistika instituti, 

Braziliya); fiskal siyosatning bosqichlari, doimiyligi va o‘zgaruvchanligi davlat 

xarajatlariga ta’sir etishi aniqlangan; davlat xarajatlari doimiyligi va 

o‘zgaruvchanligi tadbirkorlarning bozordagi faolligi va iqtisodiy  o‘sishga ta’siri 

asoslangan (Economic Research Service, AQSH); qo‘shilgan qiymat solig‘ining 

to‘laqonli zanjirini yaratish mexanizmi; soliqlarni rag‘batlantirish rolini oshirish 

hisobiga investitsiya oqimini ko‘paytirish yo‘llari; qarzdorlikni garov va kafolat 

tizimi asosida kechiktirishga ruxsat etish mexanizmi hamda soliq to‘lovchilarni 

yashovchanlik darajasini oshirish yo‘llari ishlab chiqilgan (Davlat boshqaruvi 

akademiyasi, Fiskal institut O‘zbekiston). 

Jahonda korxonalari iqtisodiy faoliyatini soliqlar vositasida rag‘batlantirish 

bo‘yicha qator, jumladan, quyidagi ustuvor yo‘nalishlarda tadqiqotlar olib 

borilmoqda: bozordagi talab va taklif o‘zgarishi natijasida kafolatlangan (guaranteed 

"support price") va eng kam me’yoriy narxlarning (minimum legal price) 

o‘rnatilishiga soliqlarning ta’sirini aniqlash (AQSH); soliq stavkalarini 

o‘zgartirishining daromadlarga ta’sirini aniqlash (Germaniya); bioyoqilg‘idan 

foydalanishda soliq imtiyozlarini joriy etish samaradorligini baholash (Yevropa 

Ittifoqi), fiskal mexanizmlar vositasida yashirin iqtisodiyot hajmini pasaytirish 

(O‘zbekiston). 

Muammoning o‘rganilganlik darajasi. Soliq munosabatlarini tartibga 

solish masalalari A.Temur, A.Smit, D.Rikardo, U.Petti, A.Laffer, T.Gobbs, 

P.Samuelson, Y.Fisher, K.Makkonnell, N.Menkyu, S.Bryu, V.Belostoskaya, 

S.Barulin, E.Kirova, E.Egorova, D.Chernik, T.Yutkina, V.Titov, L.Min, 

D.Yumning klassik asarlarida ham o‘rganilgan3. 

Shuningdek, soliq ma’murchiligini takomillashtirish muammolari, 

A.O‘lmasov, A.Vahobov, Sh.Toshmatov, A.Altiyev, M.Almardonov, A.Jo‘rayev, 

T.Malikov, B.Isroilov, O.Abduraxmonov, B.Toshmurodova, Q.Yahyoev, 

N.Xaydarov, B.Azimov, N.Qo‘ziyeva, U.Radjapov va boshqalarning tadqiqotlarida 

ham o‘rganilgan4. 

Lekin raqamli iqtisodiyot sharoitida soliq munosabatlarini tartibga solish 

tizimi va nazoratini takomillashtirish masalalari yaxlit tizim, ilmiy tadqiqot sifatida 

o‘rganilmagan. Dunyo mamlakatlari iqtisodiyotini globallashuv va raqamlashtirish 

jarayonlari soliq ma’muriyatchiligini yangi iqtisodiy sharoitga mos ravishda 

takomillashtirishni talab etmoqda. 

 
3A.Temur «Temur tuzuklari», T.: O‘zbekiston.2011-y. 143- b., А.Смит. «Исследования о природе ипричинах 

богатства народов» М. 1935й Т-2 588-589 б., Макконнелл К., Брю С. Экономика. Принципы, проблемы и 

политика. –М.: Республика, 1992. – 972 с.; Балацкий Е. Лафферовы эффекты и финансовые критерии 

экономической деятельности//МЭиМО.–М., 1997.–№11.–С. 31-43; Мэнкью Н.Г. Принципы экономики.–СПб: 

Питер Ком, 1999.– С. 356; Петти У. Трактат о налогах и сборах. Слово мудрым. Разное о деньгах. – М: Ось-

89, 1997.– С. 346; Рикардо Д. Начала политической экономии и налогового обложения. Сочинения, том I. 

Государственное издательство политической литературы.–М., 1955.–С. 360; Самуэльсон П.А., Нордхаус В.Д. 

Экономика: Пер. с англ.–15-е изд. – М: Бином-КНОРУС, 1999. –С.800; Белостоцкая В.А. Системный подход 

к измерению налоговой нагрузки//Финансы. – М., 2003. –№336. –37с.; Кирова Е.А. Методология определения 

налоговой нагрузки на хозяйствующие субьекты //Финансы.–М., 1998. –№9.–С. 30-32; Титов В.В. Влияние 

налоговой системы на эффективность деятельности предприятия//Финансы. – М, 2006.–№2. –С. 42-46; Черник 

Д.Г. Налоги. 4-е издание.–М.: Финансы и статистика, 2000.–С. 430 
4O‘lmasov A., Vahobov A. Iqtisodiyot nazariyasi. Darslik (to‘ldirilgan va qayta ishlangan nashri).–T.: Iqtisod-moliya, 

2014.– 460 b.; Toshmatov SH.A. Korxonalarni rivojlantirishda soliqlar roli: Monografiya –T.: Fan va texnologiya, 

2008.–204 b.; Altiyev A. Yer resurslaridan foydalanish tizimini tartibga solish muammolari. Monografiya –T.: Fan, 

2018, –270 b.;  Jo‘rayev A.S. Davlat byudjeti daromadlarini shakllantirishning samarali yo‘llari: Monografiya.–T.: 

Fan, 2004.–243 b.; Malikov T. Soliqlar va soliqqa tortishning dolzarb masalalari.–T.: Akademiya, 2000.–276 b.; 

B.Isroilov. Soliqlar hisobi va tahlili: muammolar va ularning echimlari. Monografiya–T.: O’zbekiston,2006.-272 b.,  

Radjapov U.A. O‘zbekiston iqtisodiyotini erkinlashtirish sharoitida soliq mexanizmini takomillashtirish. I.f.n. dis. 

avtoref.–T., 2006.–24 b.; Toshmurodova B.E. Soliqlar vositasida iqtisodiyotni boshqarish mexanizmi: Monografiya.–

T.: Yangi asr avlodi, 2002.–127 b.; Yahyoyev Q.A. Soliqqa tortish nazariyasi va amaliyoti.–T.: Fan va texnologiyalar 

markazi, 2003.–247 b.; Haydarov N.X. Iqtisodiyotni erkinlashtirish sharoitida korxonalar investision faoliyatidagi 

moliya-soliq munosabatlarini takomillashtirish masalalari. I.f.d. dis. avtoref.–T, 2003.–34 b. Niyazmetov I.M. Soliq 

yukining tadbirkorlik subyektlari moliyaviy faoliyatiga va byudjet daromadlariga ta’siri. I.f.n. dis. avtoref.–T., 2008.–

24 b.; To‘rayev Sh. Xo‘jalik subyektlarining soliq yukini optimallashtirish masalalari. I.f.n. dis.–T., 2008.–24 b.; 

G‘aybullaev O.Z. Soliq yukini baholashni takomillashtirish masalalari. I.f.n. dis. avtoref.–T., 2004.–20 b.; Botirov 

A.A. Kichik tadbirkorlik subyektlarini soliqqa tortish amaliyotini takomillashtirish yo‘llari. I.f.n. dis. avtoref.–T., 

2012.–23 b.; O‘rmonov J.J. Kichik biznesni rivojlantirishda soliqlarning rag‘batlantirish funksiyasidan samarali 

foydalanish istiqbollari. I.f.n. dis. avtoref.–T.: 2010.–23 b.; Yuldashev O.T. O‘zbekiston Respublikasida soliq 

imtiyozlarini takomillashtirish yo‘nalishlari. I.f.n. dis. avtoref.–T., 2011.–23 b. Sanakulova B.R. Kichik tadbirkorlik 

subyektlarini soliqqa tortish mexanizmini takomillashtirish orqali iqtisodiy o‘sishni ta’minlash. I.f.d. dis. avtoref.–T., 

2015.–91 b.; Ashurova N.B. Iqtisodiy o‘sishni ta’minlashda soliqqa tortish mexanizmini takomillashtirish. I.f.d. (DSc) 

dis. avtoref.–T., 2018.–62 b., YUsupov M.S. Qishloq xo’jaligini davlat tomonidan  tartibga solishning  iqtisodiy 

mexanizmlarini takomillashtirish. Iqtisodiyot fanlari bo‘yicha falsafa doktori (PhD) dissertatsiyasi avtoreferati. 

Toshkent. 2018. 52 b. 

Tadqiqotning dissertatsiya bajarilgan oliy ta’lim muassasasining ilmiy-

tadqiqot ishi rejalari bilan bog‘liqligi. Dissertatsiya Soliq qo‘mitasi Fiskal instituti 

ilmiy-tadqiqot ishlari rejasiga muvofiq “Soliq ma’muriyatchiligini isloh qilish” 

mavzusidagi loyiha doirasida bajarilgan. 

Tadqiqotning maqsadi soliq ma’muriyatchiligining tashkiliy-uslubiy 

mexanizmlarini takomillashtirish hamda soliq to‘lovchilar va soliq organlari o‘zaro 

hamkorlik darajasini oshirishga oid taklif hamda tavsiyalar ishlab chiqishdan iborat. 

Tadqiqotning vazifalari: 

soliq maʼmuriyatchiligi nazariy-huquqiy asoslarini tahlil qilish hamda 

ularning ahamiyati va rolini asoslash; 

milliy va xorijiy soliq maʼmuriyatchiligi tizimini tahlil qilish va baholash; 

soliq maʼmuriyatchiligi samaradorligi, tashkiliy mexanizmlarini tahlil qilish 

va ularni takomillashtirish yo‘llarini tavsiya etish; 

soliq nazorati samaradorligini baholash va oshirish maqsadida raqamli soliq 

nazoratini joriy etish bo‘yicha takliflar ishlab chiqish; 

iqtisodiyot sohalarida yashirin iqtisodiyot hamda nazorat qilinmaydigan 

daromadlar darajasini kamaytirish bo‘yicha takliflar ishlab chiqish; 

transfert narxni belgilash tizimini tahlil qilish va ushbu yo‘nalishda soliq 

maʼmuriyatchiligi uslubiyotini takomillashtirishga oid tavsiyalar ishlab chiqish;  

soliq to‘lovchilar soliq majburiyatlarining ixtiyoriy bajarish darajasini 

baholash hamda soliq organlari va soliq to‘lovchilar ishonchli munosabatlarini 

yaratish bo‘yicha takliflar ishlab chiqish; 

soliq to‘lovchilar faoliyatiga aralashishni, shuningdek, soliq xizmati 

organlarida inson omilini kamaytirish imkonini beradigan masofaviy tahliliy ishlar 

tizimini takomillashtirish yo‘llarini tavsiya etish; 

soliq majburiyatlari tizimini soddalashtirish bo‘yicha takliflar ishlab chiqish; 

elektron tijorat bo‘yicha soliq nazorati samaradorligini tahlil qilish va uni 

takomillashtirishga oid tavsiyalar ishlab chiqish hisoblanadi. 

Tadqiqot obyekti soliq organlari va soliq to‘lovchilar o‘rtasidagi soliq 

munosabatlarini tartibga solish tizimi hisoblanadi. 

Tadqiqotning predmeti soliq xizmati organlari va soliq toplovchilarning 

davlat soliq siyosati ijrosini ta’minlashga oid iqtisodiy hamda huquqiy jarayonlari 

tizimi hisoblanadi. 

Tadqiqotning usullari. Dissertatsiya ishida tahlil va sintez, kuzatish, 

taqqoslash, guruhlashtirish, tizimli yondashuv, matematik va statistik usullar, 

shuningdek, tadqiqotda ishda belgilangan vazifalarni amalga oshirish va ular 

natijalariga baho berish maqsadida bilishning maxsus usullaridan foydalanilgan. 

Tadqiqotning ilmiy yangiligi quyidagilardan iborat: 

- yuridik shaxslar soliq qarzdorliklarini to‘lash muddatini o‘zgartirish uslubi 

soliq to‘lovchining faoliyat muddati o‘n yilgacha bo‘lgan holatda mol-mulk garovi 

bilan, o‘n yildan ortiq bo‘lgan holatda garov va kafilliksiz soliq to‘lash muddatini 

o‘zgartirish huquqini taqdim etish asosida takomillashtirilgan; 

- soliq monitoringi asosida soliq nazoratini amalga oshirish uslubiyoti 

daromad hajmidan qat’iy nazar o‘z xohishiga ko‘ra tegishli axborotlarni o‘z vaqtida 

va sifatli taqdim etib borayotgan soliq to‘lovchilar uchun qo‘llash tartibini joriy etish 

asosida takomillashtirilgan; 

- foydalanilmayotgan obyektlarni yuqori stavkalarda mol-mulk solig‘iga 

tortish tartibini bekor qilish hamda umumbelgilangan tartibda soliqqa tortishni joriy 

etish asosida mol-mulkdan samarali foydalanishni rag‘batlantirish taklifi 

asoslangan; 

- soliq majburiyatlarini bajarish amaliyotini soliq hisobotlarini taqdim etish 

talablarini buzganlik uchun belgilanuvchi moliyaviy jazoni bekor qilish hamda soliq 

hisobotlarini tuzish majburiyatini soliq organlari zimmasiga o‘tkazish asosida 

takomillashtirish tavsiya etilgan;  

- tarmoq va sohalar kesimida yashirin iqtisodiyot darajasini bandlik 

ko‘rsatkichlari bo‘yicha hisoblash uslubiyotini faol aholining soliq 

huquqbuzarliklarini sodir etgan ulushini inobatga olgan holda aniqlash orqali 

takomillashtirish taklifi asoslangan. 

Tadqiqotning amaliy natijalari quyidagilardan iborat: 

- bibliometrik tahlil usulidan foydalanishning ilmiy tadqiqotlar nazariy va 

amaliy ahamiyatini oshirishdagi roli asoslangan; 

- soliq organi va soliq to‘lovchilarni o‘zaro hamkorligi darajasini yanada 

oshirish uchun soliq hisobotlarini tuzish majburiyatini soliq to‘lovchidan soliq 

organiga o‘tkazish taklif etilgan; 

- soliq ma’muriyatchiligi tashkiliy mexanizmlari va uning elementlari tarkibi 

tasniflangan; 

- soliq nazoratini tashkil etish va amalga oshirish tartiblarini belgilashni 

hukumat vakolatiga o‘tkazish taklif qilingan; 

- transfert narxni belgilashda xorijiy ilg‘or davlatlar soliq ma’muriyatchiligi 

uslubiyotidan foydalanish tavsiya etilgan; 

- xalqaro shartnomalarga elektron tijorat aylanmasi to‘g‘risidagi 

ma’lumotlarni ayirboshlash to‘g‘risida alohida modda kiritish hamda ularni soliqqa 

tortishda iste’molchilarni aniqlash mexanizmlari taklif qilingan; 

- soliq organlari faoliyatini bevosita va bilvosita ko‘rsatkichlar asosida 

baholash yo‘llari tavsiya etilgan. 

Tadqiqot natijalarining ishonchliligi. Tadqiqot ishida olingan ilmiy 

natijalarning ishonchliligi ishda qo‘llanilgan metodologik yondashuv va usullarning 

maqsadga muvofiqligi, maʼlumotlar bazasining O‘zbekiston Respublikasi Vazirlar 

Mahkamasi huzuridagi Soliq qo‘mitasi, O‘zbekiston Respublikasi Prezidenti 

huzuridagi Statistika agentligi va boshqa rasmiy manbalardan olingani, shuningdek, 

ishlab chiqilgan xulosa, taklif va tavsiyalarning amaliyotga joriy etilganligi hamda 

olingan natijalarning vakolatli tashkilotlar tomonidan tasdiqlanganligi bilan 

izohlanadi. 

Tadqiqot natijalarining ilmiy va amaliy ahamiyati. Tadqiqot natijalarining 

ilmiy ahamiyati ishda ishlab chiqilgan xulosa va takliflar soliq maʼmuriyatchiligi 

tashkiliy-uslubiy asoslarini, shuningdek, yashirin iqtisodiyot darajasini aniqlashda 

soliq tekshiruvlari natijalaridan foydalanishni takomillashtirish imkoniyatlarini 

berishida o‘z aksini topadi. 

Tadqiqot natijalarining amaliy ahamiyati, soliq qarzlarini kamaytirish, soliq 

to‘lovchilarning yashovchanlik darajasini oshirish hamda soliq organlari va soliq 

to‘lovchilarning o‘zaro hamkorlik faoliyatini takomillashtirishga xizmat qiluvchi 

xulosalarni shakllantirish va “Soliq maʼmuriyatchiligi”, “Soliq tizimi va uni 

takomillashtirish”, “Yuridik shaxslarni soliqqa tortish” kabi fanlarning o‘quv dastur 

va qo‘llanmalarini davr talabiga mos ravishda takomillashtirishda foydalanish 

mumkinligi bilan izohlanadi. 

Tadqiqot natijalarining joriy qilinishi. Soliq ma’muriyatchiligi uslubiyotini 

takomillashtirish masalalariga bag‘ishlangan ilmiy tadqiqot ishining natijalari 

asosida: 

yuridik shaxslar soliq qarzdorliklarini to‘lash muddatini o‘zgartirish uslubi 

soliq to‘lovchining faoliyat muddati 10 yilgacha bo‘lgan holatda mol-mulk garovi 

bilan, 10 yildan ortiq bo‘lgan holatda garov va kafilliksiz soliq to‘lash muddatini 

o‘zgartirish huquqini taqdim etish asosida takomillashtirish to‘g‘risidagi taklifidan 

O‘zbekiston Respublikasining 202l-yil 14-sentyabrdagi O‘RQ-741-sonli Qonunini 

ishlab chiqishda foydalanilgan (O‘zbekiston Respublikasi Oliy Majlisi Senatining 

2022-yil 15-noyabrdagi 05-10/2340-sonli ma’lumotnomasi). Ushbu taklifni 

amaliyotga joriy etilishi natijasida, 2022-yilda 8973 ta soliq to‘lovchilarning 804,3 

milliard so‘m miqdoridagi soliq qarzlari muddati  uzaytirilishiga erishilgan; 

soliq monitoringi asosida soliq nazoratini amalga oshirish uslubiyoti daromad 

hajmidan qatʼiy nazar o‘z xohishiga ko‘ra tegishli axborotlarni o‘z vaqtida va sifatli 

taqdim etib borayotgan soliq to‘lovchilar uchun qo‘llash tartibini joriy etish asosida 

takomillashtirish to‘g‘risidagi taklifidan O‘zbekiston Respublikasining 202l-yil 14-

sentyabrdagi O‘RQ-741-sonli Qonunini ishlab chiqishda foydalanilgan 

(O‘zbekiston Respublikasi Oliy Majlisi Senatining 2022-yil 15-noyabrdagi 05-

10/2340-sonli ma’lumotnomasi). Ushbu taklifni amaliyotga joriy etilishi natijasida 

yillik moliyaviy hisobot bo‘yicha daromad hajmi 10 milliard so‘mdan 5 milliard 

so‘mga kamaytirilishiga erishilgan; 

foydalanilmayotgan obyektlarni yuqori stavkalarda mol-mulk solig‘iga tortish 

tartibini bekor qilish hamda umumbelgilangan tartibda soliqqa tortishni joriy etish 

asosida mol-mulkdan samarali foydalanishni rag‘batlantirishni takomillashtirish 

to‘g‘risidagi taklifidan O‘zbekiston Respublikasining 202l-yil 14-sentyabrdagi 

O‘RQ-741-sonli Qonunini ishlab chiqishda foydalanilgan (O‘zbekiston 

Respublikasi Oliy Majlisi Senatining 2022-yil 15-noyabrdagi 05-10/2340-sonli 

ma’lumotnomasi). Ushbu taklifni amaliyotga joriy etilishi natijasida 1 foiz soliq 

to‘lovchilarga nisbatan moliyaviy jazo chorasi qo‘llanilmagan va 2022-yil 6-oyida 

soliq to‘lovchilarning 45,7 milliard so‘m miqdordagi aylanma mablag‘lari 

ko‘payishiga xizmat qilgan; 

soliq majburiyatlarini bajarish amaliyotini soliq hisobotlarini taqdim etish 

talablarini buzganlik uchun belgilanuvchi moliyaviy jazoni bekor qilish hamda soliq 

hisobotlarini tuzish majburiyatini soliq organlari zimmasiga o‘tkazish asosida 

takomillashtirish to‘g‘risidagi taklifidan O‘zbekiston Respublikasining 202l-yil 14-

sentyabrdagi O‘RQ-741-sonli Qonunini ishlab chiqishda foydalanilgan 

(O‘zbekiston Respublikasi Oliy Majlisi Senatining 2022- yil 15-noyabrdagi 05-

10/2340-sonli ma’lumotnomasi). Ushbu taklifni amaliyotga joriy etilishi natijasida 

18,5 ming soliq to‘lovchilarga hisoblangan 1,7 trillion so‘m soliqlarni hisoblash 

to‘xtatilgan va 20,5 ming soliq to‘lovchilarga nisbatan hisoblangan 1,8 trillion 

so‘mlik boqimanda qarzdorlik hisobdan chiqarilishiga erishilgan; 

tarmoq va sohalar kesimida yashirin iqtisodiyot darajasini bandlik 

ko‘rsatkichlari bo‘yicha hisoblash uslubiyotini iqtisodiy faol aholining soliq 

huquqbuzarliklarini sodir etgan ulushini inobatga olgan holda aniqlash orqali 

takomillashtirish to‘g‘risidagi taklifi O‘zbekiston Respublikasi Davlat statistika 

qopmitasining “Kuzatilmaydigan iqtisodiyotni statistik baholash bo‘yicha uslubiy 

Nizom”da o‘z aksini topgan (O‘zbekiston Respublikasi Davlat statistika 

qo‘mitasining 2022-yil 11-noyabrdagi 01/1-03-21-62-sonli ma’lumotnomasi). 

Ushbu taklifni amaliyotga joriy etilishi natijasida yashirin iqtisodiyot hajmini 

aniqlash uslubiyoti soddalashtirilgan.  

Shuningdek, tadqiqot natijasi bo‘yicha xalqaro tizimga kirgan ilmiy 

jurnallarda chop etilgan 2 ta maqolaga 18 ta ilmiy havola berilgan (“Financial 

Control of Public Procurement to Prevent Corruption in the Development of  Digital 

https://scholar.google.com/citations?view_op=view_citation&hl=ru&user=mOZj0DAAAAAJ&citation_for_view=mOZj0DAAAAAJ:qjMakFHDy7sC
https://scholar.google.com/citations?view_op=view_citation&hl=ru&user=mOZj0DAAAAAJ&citation_for_view=mOZj0DAAAAAJ:qjMakFHDy7sC

Economy” -10 ta,  “Problems of ensuring economic security in the context of 

deepening globalization and digitalization” - 8 ta. (O‘zbekiston Respublikasi Adliya 

vazirligida 2015-yil 14- aprelda 2666-son bilan ro‘yxatga olingan OAK Uslubiy 

ko‘rsatmasi 7-band 3-xatboshisi). 

Tadqiqot natijalarining aprobatsiyasi. Tadqiqot natijalari 7 ta xalqaro va 3 

ta respublika miqyosida ilmiy-amaliy konferensiyalarda muhokamadan o‘tkazilgan 

hamda maʼqullangan. 

Tadqiqot natijalarining e’lon qilinganligi. Dissertatsiyaning asosiy 

mazmuni bo‘yicha 22,5 bosma taboqdan iborat jami 33 ta ilmiy ishlar (yakka 

mualliflikda 15 ta), shundan, 1 ta monografiya, 19 ta ilmiy maqola va 7 ta xalqaro 

hamda 6 ta mahalliy ilmiy anjumanlarda tezislar (4 ta “Scopus” va WOS bazalarida, 

2 tasi xorijiy yuqori impakt faktorli bazalarda indeksiyalangan jurnal, nashrlarda) 

chop etilgan. 

Dissertatsiyaning tuzilishi va hajmi. Dissertatsiya kirish, to‘rt bob, xulosa 

va ilovalar hamda foydalanilgan adabiyotlar ro‘yxatidan iborat. Ishning hajmi 243 

betni tashkil etadi. 

  

https://scholar.google.com/citations?view_op=view_citation&hl=ru&user=mOZj0DAAAAAJ&citation_for_view=mOZj0DAAAAAJ:qjMakFHDy7sC
https://scholar.google.com/citations?view_op=view_citation&hl=ru&user=N8X9cl4AAAAJ&citation_for_view=N8X9cl4AAAAJ:TQgYirikUcIC
https://scholar.google.com/citations?view_op=view_citation&hl=ru&user=N8X9cl4AAAAJ&citation_for_view=N8X9cl4AAAAJ:TQgYirikUcIC

